
Работен план и кандидатури на ФСС ФИНКИ 2025

1 Претседатели

1.1 Георгина Илиевска

Jас сум Георгина Илиевска, четврта година на смерот Примена на информациски
технологии. Ова е трета година каде што се кандидирам за да бидам дел од ФСС
ФИНКИ, оваj пат како претседател. После успешната година што jа имавме и искус-
твото што го стекнав сметам дека ги имам потребните квалификации за да jа имам
таа улога. За жал поради трагичните случувања оваа година, не бевме во можност
да ги исполниме сите идеи, па дел од идеите што ги имавме минатата година ќе ги
реализираме оваа! Дел од идеите што ги имам и ќе ги овозможам се:

• Ќе се потрудам да го решам проблемот со паркинг местата, да има поголем броj
на места само за студенти.

• Ќе пробам да jа подобрам поддршката за студенти од еднородителски фамилии
и соработка со организации кои што обезбедуваат уплата на семестар за таков
тип на студенти.



• Ќе организирам хуманитарни настани и крводарителски акции.

• Организациjа на хакатон со обезбедени спонзори каде што победниците би до-
биле можност за пракса или работа во нивната компаниjа!

• Ќе jа подобрам ориентациска недела со тоа што веќе започнав договори за спон-
зорства, за да имаат студентите храна и пиjалоци достапни на паузите и мини
нетворкинг сесии за да се запознаат меѓусебно.

• Подобра сорабока со професори и асистенти и работа кон подобрување на нас-
тавата, полагањата и сите недорабирања да бидат навремено решени.

• Работа на распоредот и целосна вклученост во истиот како и оваа година и
изнаоѓање на подобри решениjа.

• Поставување клупи на кампус за можност за дружба во дворот и подобрување
на хигиената.

• Соработка, доделување на гратис карти и попуст за останатите студенти за кон-
ференции како што се “Ai Tech Summit”, "Witcon "What the Stack"и слично.

• Ќе направам board games night во соработка со некоj од локалите како Base42,
Кино Влае, Samo и слично.

• Како и оваа година ќе организирам настани, работилници и предавања како
индивиуални, така и во соработка со Women In Tеch - Macedonia, се со цел да
научат уште повеќе компании за работата на ФСС ФИНКИ изближување на
студентите со самите компании и лидери во индустриjата.

• Ќе го водам инстаграм профилот на ФСС ФИНКИ и ќе одговарам на сите пра-
шања како и до сега, ќе jа зголемам и активноста на дискорд.

• Ќе организирам групи за учење за повеќе предмети и ќе се обидам да имаме
достапен и ментор за полесно совладување на материjалот.

• Ќе jа остварам започнатата идеjа од минататa година за клуб за кодирање каде
студентите ќе имаат можност да работат на реални проекти, ќе бидат достапни
ментори и ќе има предавања од луѓе од индустриjа.

• Ќе организирам неформални дружења како кино и квиз вечери и ќе се потрудам
да имаме подобри забави.

• Ќе има поголема промоциjа на Универзитетската лига и поголема покриеност
од страна на социjалните мрежи.

• Ќе jа подобрам соработката со останатите студентски организации како што се
BEST, IAESTE и EESTEC.

Сметам дека сум одличен кандидат за оваа позициjа и се надевам дека ќе соработу-
ваме и оваа година!



2 Членови

2.1 Кандидати за насоките ПИТ, ПЕТ

2.1.1 Ангела Василевска

Кандидатура за член на Факултетското студентско собрание – ФИНКИ Ангела Васи-
левска Jас сум Ангела Василевска и со голема мотивациjа повторно се приjавувам за
член на ФСС – ФИНКИ, водена од желбата да продолжам активно да придонесувам
за подобар студентски живот – академски, социjален и културен. Во изминатиот пе-
риод како член на ФСС стекнав искуство во застапување на студентските интереси,
комуникациjа со професори и поддршка на вашите идеи. Сега, сакам да направиме
уште повеќе. Ќе се залагам за поjасна комуникациjа со професорите и фер оцену-
вање. Но и за организирање на незаборавни студентски настани: журки, квизови,
филмски вечери и музички забави.Сакам да поддржам и спортски турнири, марато-
ни, крводарителски акции и хуманитарни настани што носат заедништво и вредност.
Ќе се ангажирам околу хакатони, клубови за учење и работилници за да ги поврзе-
ме студентите што сакаат да учат, творат и напредуваат. Верувам дека ФИНКИ
заслужува жива, праведна и инспиративна студентска заедница. Ако го делиш ова
мислење, би ми значело твоjата поддршка! Заедно можеме повеќе!



2.1.2 Стефаниjа Здравкоска

Со ентузиjазам и силна желба за подобрување на студентскиот живот, се кандиди-
рам како член на ФСС ФИНКИ со фокус на организирање на студентски настани
и забави. Верувам дека студентските денови не се само учење, туку и создавање
приjателства, спомени и моменти кои ќе се паметат цел живот.

Моjата главна цел ќе биде организирање на креативни, инклузивни и забавни наста-
ни за студентите на ФИНКИ. Ќе се залагам секоj настан да биде добро испланиран,
промовиран и реализиран со тимска работа и енергиjа. Ќе бидам глас на моите коле-
ги, отворена за идеи и предлози, и секогаш ќе работам со ентузиjазам, одговорност
и почит. Верувам дека преку забавите можеме да го заjакнеме студентскиот дух и
припадноста кон нашиот факултет.



2.1.3 Давид Jовановиќ

-Организирање на трибини каде што ќе се дискутира за начинот на одвивање настава,
концепти на полагања и останати концепти на предметите заедно со студентите и
наставниот кадар

-Организирање и одење на outdoor активности (планинарење, возење велосипед,
трчање итн.)

-Навремено реагирање за распореди, резултати и оцени

-Планирање на квизови и game nights

-Учество на останати активности и настани

-Создавање на комисии по потреба за теми кои ги засегнуваат студентите

-Формирање на групи за учење

-Формирање на работилници и конференции

-Поголема присутност на социjалните мрежи



2.1.4 Александар Колоски

Здраво колеги, како член на ФСС, ќе се залагам за:

Подобрување на комуникациjата помеѓу студентите, професорите и службите на фа-
култетот.

Организирање на разни настани: работилници, студиски групи, кино вечери, квизови,
спортски активности и излети.

Поддршка на сите инициjативи за подобрување на условите за учење и престоj на
факултетот (клупи, хигиена, простор за социjализациjа).

Поттикнување на меѓусебно вмрежување и соработка меѓу студентите од сите насоки.

Навремено информирање за можности за практична работа, ЕРАЗМУС+ програми
и конференции.

Прибирање на предлози, жалби и идеи преку анкети и директна комуникациjа за да
бидам вистински глас на моите колеги.

Соработка со останатите членови на ФСС и студентските организации за заедно да
реализираме повеќе активности кои ќе го збогатат студентскиот живот.

Верувам дека секоj студент заслужува да биде слушнат и застапен, а моjа главна
цел е да бидам вашата поддршка и мотиватор за позитивни промени на ФИНКИ.



2.2 Кандидати за насоките СИИС, SEIS

2.2.1 Стефан Дишлиовски

Како редовен студент на ФИНКИ, моjата кандидатура за член на ФСС се темели
на желбата за подобрување на студентскиот живот преку конкретни, остварливи
инициjативи. Ќе се залагам за дигитализациjа и транспарентна комуникациjа – преку
поефикасно информирање за термини, резултати, можности за пракси и воннаставни
активности. Верувам во вредноста на поврзувањето – преку неформални дружења,
Game Nights, прошетки и студентски натпревари ќе работам на градење приjателска
и поддржувачка средина. Ќе иницирам соработка со други студентски организации и
компании за предавања и обуки со практична вредност. Сакам гласот на студентите
да биде слушнат и застапен. Затоа, ќе отворам канали за анонимна комуникациjа и
редовни анкети за предлози и критики. Моjата главна цел е ФСС да биде активен
соjузник и вистински сервис за секоj студент.

